
				এই পাতাটির মুদ্রণ সংশোধন করা প্রয়োজন। 
সহরতলী
হইবে কাজ না করিয়া উপায় কি ! দেশের জন্য মন অবশ্য কঁাদে, সহৱ আর সহরতলী ভাল অবশ্য লাগে না। সকলের, কিন্তু এসব মন-কঁাদা আর ভাল লাগানা-লাগাকে প্রশ্রয় দিলে মানুষের চলিবে কেন ?
“বেশ, থাকো এখানে, কাজ একটা জুটিয়ে দেব’খন।” এখানে থাকার কথায় ধনঞ্জয়ের সঙ্কোচ বাড়িয়া যায়, সে উসখুসি করিতে থাকে। যশোদা চিন্তিতভাবে বলিতে থাকে যে, কোন ঘরে ধনঞ্জয়কে থাকিতে দেওয়া যায় ? টিনের ঘরে তার জায়গাটা আবার বে-দখল হইয়া গিয়াছে, সুধীর যে ঘরে থাকে সেখানে একজনের জায়গা হইতে পারে বটে, কিন্তু বড়ই BBBB BBBB D DBBSS SBDD LLLBDJ SASKBD S DB SDBDDDDS DBLBDDS LDEKD KYS D তুমি ? ভাড়া কিন্তু একটু বেশী।”
ধনঞ্জয় বিপন্নভাবে ডান হাতের তালুটা হাঁটুতে ঘষিতে ঘষিতে বলে, “আমি বলছিলাম কি, যদিন কাজকন্ম না জোটে আমি বরং অন্য কোথাও-”
“এখানে থাকবে না ? বেশী ভাড়া না দিতে চাও-” “বেশী ভাড়ার জন্যে নয়। মানে, কি জানি চাদের মা, সঙ্গে এবার-” আর কিছু বলিতে হয় না, যশোদা সঙ্গে সঙ্গে ব্যাপারটা অনুমান করিয়া বলে, “অ ! পয়সা-কড়ি সঙ্গে নেই, ট্যাক এবার টিক টিক করছে।”-যশোদা হাসে, “কোথায় থাকবে। তবে ? মিনি পয়সায় থাকতে দেবে জানাশোনা আছে কেউ ?”
ধনঞ্জয় ছেলেমানুষের মত বিব্রত হইয়া পড়ে, গলাটা সাফ করিয়া বলে, “কাজটা ঘদিন না হয় একরকম করে-”
যশোদা গম্ভীর মুখে বলে, ‘রাস্তায় ঘুরে ঘুরে কাটিয়ে দেবে। আর কলের । জল খেয়ে পেট ভরাবে। তাই করোগে যাও, আমার কাছে এসেছি কেন ? আমি কাজ জুটিয়ে দেব, সে পৰ্য্যন্ত আমার অন্ন খেতে মানে বাধবে-এমন যদি মানী দুৰ্য্যোধন তুমি, রোজগার করতে বেরিয়েছ। কেন ঘর থেকে ? বৌয়ের আঁচল ধরে বসে থাকলেই পাৱতে ঘৱে ।”
ধনঞ্জয় হঠাৎ গরম হইয়া বলিল, “বোঁ কোথা যে বৌয়ের খোটা দিচ্ছি।”
যশোদা আশ্চৰ্য্য হইয়া বলিল, “বোঁ নেই তোমাৱ ? আরবার যে ছেলেমেয়ে আছে চারটি ?” ቶይ

